
Annotatsiya. Maqolada o‘zbek mumtoz she’riyati, xususan, Alisher Navoiy nazmiy
kashfiyotlari Cho‘lpon estetik tafakkuri yangilanishining muhim poetik omili ekani tadqiq
qilingan. Milliy she’riyatimizda poetik obraz va ramz, mazmun va shaklni yangilar ekan, shoir
buyuk salafi Alisher Navoiy ijod laboratoriyasidan saboqlar olgani qiyosiy tahlil asosida
dalillangan. Oltin qafas, bulbul, tosh obrazlari, “vafo qasri” - “muhabbat saroyi”, “ishq bahri” -
“karashma dengizi” istioralari Navoiy lirikasida irfoniy ma’no ifodalagan bo‘lsa, Cho‘lpon
she’riyatida ijtimoiy mazmun talqiniga xizmat qilgani dalillangan.

Kalit so‘zlar: obraz, ramz, dunyoqarash, estetik mezon, badiiy tafakkur, poetik tasvir,
ijodiy niyat.

Annotation. This article explores the significance of Uzbek classical poetry, particularly
Alisher Navoi’s poetic innovations, as a crucial poetic factor in the renewal of Cho‘lpon’s
aesthetic thought. Through comparative analysis, it is demonstrated that while introducing new
poetic images, symbols, content, and form into national poetry, the poet drew lessons from the
creative laboratory of his great predecessor, Alisher Navoi. The study substantiates that while
images such as the golden cage, the nightingale, and the stone, along with metaphors like “the
palace of loyalty” - “the mansion of love” and “the ocean of love” - “the sea of glances”, conveyed
mystical meanings in Navoi’s lyrics, they served as instruments for social interpretation in
Cho‘lpon’s poetry.

Keywords: image, symbol, worldview, aesthetic criterion, artistic thought, poetic
representation, creative intent.

Milliy she’riyatni yangilash Cho‘lpon ijod konsepsiyasining negizini tashkil etadi.
Lekin bu ulkan ishni Sharq, jumladan, o‘zbek mumtoz adabiyotidagi badiiy
kashfiyotlarni o‘rganmay va ularni ijodiy qayta ishlamay turib, amalga oshirish
imkonsiz edi. “Ishqiy g‘azaliyotni yangicha ruh bilan boyitganlardan biri Cho‘lpon
bo‘ldi, - deb yozadi Nodira Afoqova. - Bu yangichalik fagat davr bilan - Cho‘lpon
she'riyati o'z maslakdoshlari she’riyatidan sal keyinroq - adabiyotning asosiy
parametrlari ozgargan davrda bunyod bo‘lganligi bilangina bog‘liq emas. Bu -
Cho‘lponning badiiy tafakkur tarzi hamda olamni badiiy idrok va ifoda etish prinsiplari
bilan bog‘liq deb garash lozim” [Afoqova, 2005:163]. Darhaqiqat, mumtoz shoirlar va

Cho‘lponning estetik tafakkuri hamda olam va odamni idrok etish mezonlari farq
giladi. Lekin ana shunday o‘ziga xos dunyoqarash va estetik mezonlar shakllanmog'i
uchun Cho‘lpon o‘zigacha bo‘lgan milliy va jahon adabiyotini chuqur o‘rganishi, mavjud
an’analarni yangilamog'i zarur edi.

Cho‘lponning she’riyatda bu qadar yuksaklikka ko‘tarilishi sabablarini, avvalo,
poetik timsollar yaratishda buyuk Alisher Navoiy ijodxonasidan saboq olgani, bu
timsollarga yangi mazmun, yangi ruh bag‘ishlagani bilan izohlash to‘g'riroq bo‘lar edi.
Cho‘lpon galamiga mansub “500 yil (O‘zbek bilim hay’atiga)” sarlavhali maqola ham
uning buyuk Alisher Navoiy adabiy merosiga bo‘lgan chuqur ehtiromidan darak
beradi. “Chig‘atoy adabiyoti va tiliga Navoiyning qilg‘an xizmati juda ulug'dir, - deb
yozadi Cho‘lpon. - Bu kungi yangi ozbek adabiyoti va uning bu kungi sodda shevasi,
menimcha, o‘sha chig‘atoy shevasidan o‘zga emasdir. Ba’zi bir kishilar Navoiydan
ancha keyin chiggan adib va shoirlarimizdan bir-ikkita soddaroq yozg‘anlarini ushlab
olib, ularni haddan tashqari ko‘tarmak bilan narigini bir qadar tubanlashtirmoqchi
bo‘lsalar ham, Navoiy o‘zbek tili va adabiyotida tegishlik yuksak mavqeini olg‘andir.
Usmonli adabiyotining eng ulug’ vakili bo‘lg‘an Fuzuliyni mashhur usmonli yozg‘uchisi
Shamsiddin Somibek Navoiydan keyinga qo‘yib ko‘rsatadir. Mana bu ham Navoiyning
birgina o‘zbek qavmi adabiyotida emas, umumturk xalqi adabiyotida ham o‘ziga
yarasha joy olg‘anini ko‘rsatadir” [Cho‘lpon, 2016:20].

Adabiyotshunoslikda ba’zan Cho‘lponning “Ulug’ hindiy” magqolasidagi:
“O‘zimning yo‘lsizligimdan bir oz so‘zlab o‘tayin: Navoiy, Lutfiy, Boyqaro, Mashrab,
Umarxon, Fazliy, Furqat, Muqimiylarni o‘qiymen: bir xil, bir xil, bir xil! Ko‘ngil boshqa
narsa - yangilik qidiradir”, [Cho‘lpon, 2016:33] degan so‘zlarini dalil sifatida keltirib,
shoirni mumtoz adabiy an’analardan butunlay uzib ko‘rsatishga harakat qilish tamoyili
seziladi. Aslida, unday emas. Navoiy haqidagi maqolasidan olingan iqtibos ham
fikrimizni tasdiqlaydi. Cho‘lpon yoniq iste’dod sohibi edi. Yuqoridagi gapni buyuk
salaflarini kamsitish yoki ular an’anasidan butunlay voz kechish ma’nosida emas, bu
an’anani boyitish, yangilash zaruratidan kelib chiqib aytgan. “Bu kungi yangi o“zbek
adabiyoti va uning bu kungi sodda shevasi, menimcha, o'sha chig‘atoy shevasidan o‘zga
emasdir”, degan fikri uning nafaqat poetik timsollar, balki badiiy asar tili borasida ham
Navoiyni o‘ziga ustoz deb bilganidan darak beradi. Biz shoir she’riyatini ana shu
jihatdan - Navoiyona poetik timsollarning yangilanishi nuqtai nazaridan tahlil etishga
harakat gilamiz.

Cho‘lponning “Suygan choqglarda” she’rida mana bunday satrlarni o‘qiymiz:

Gozallarning malikasi ekansan,

Buni sening ko‘zlaringdan o‘qidim.

0'qidim-da, istigbolim qushiga

Xayolimdan oltin qafas to‘qidim.

Istigbol haqidagi o'y nafagat Cho‘lponni, u bilan bir zamonda yashagan barcha
millatparvarlarni o‘ylantirgani ayon. Millatning munavvar siymolari bu o‘ydan iztirob
iskanjasiga tushgani ham rost [To‘rayev, 2002:84]. Shoirning istigbol qushiga
xayolidan oltin qafas to‘qishi — buning yorqin dalili. O’kinch ruhi bilan sug‘orilgan bu
satrlarni o‘qir ekansiz, beixtiyor hazrat Alisher Navoiyning “G‘urbatda g‘arib...” deb
boshlanuvchi ruboiysidagi “Oltun qafas ichra gar qizil gul butsa, Bulbulg‘a tikandek
oshyon bo‘lmas emish”, misralari yodga keladi. Navoiyshunos Yoqubjon Is’hoqov
“Muhim falsafiy xulosa yoki tezisni bayon qilib, uni hayotiy detallar yordamida
asoslash bir gator ruboiylar uchun xos bo‘lib, bu hol ularning semantik strukturasiga

ham o‘ziga xoslik bag‘ishlashi” [Is’hoqov, 1983:82] haqgida yozar ekan, misol sifatida
ayni shu ruboiyni keltiradi. Ma’lum bo‘ladiki, garchi Cho‘lpon she’ri barmoqda, hazrat
Navoiy ruboiysi aruzda bitilgan bo‘lsa-da, bu ikki she’rni “oltin gqafas” timsoli va uning
zamiriga singdirilgan falsafiy (Cho‘lponda ijtimoiy) mohiyatning o‘ziga xos badiiy
talqini birlashtirib turadi. Cho‘lpon istibdodni ham g‘ariblikning bir ko‘rinishi deb
tushunadi. Uningcha, istigbol qushi erk istaydi, go‘zallar malikasi - o‘sha erk.
“Istigbol”ning “istiglol”’ga hamohangligi ham e’tiborli. “Oltin qafas” timsolining mazkur
she’r mohiyatiga singib ketgani ikkinchi bandda bulbulning eslanishida ham ko‘rinadi:
“Alamzada bulbul yiglab kechalar, Alamingning so‘ngin tamom etmadi”’. Ma'lum
bo‘ladiki, Cho‘lpon buyuk salafi she’riyatidagi har ikki — “oltin qafas”, “bulbul” poetik
timsollariga zamon ruhini olib kirgan, an’anaviy obrazga yangi mazmun bag‘ishlagan.
Zero, adabiyotshunos Ibrohim Haqqul ta’biri bilan aytganda: “Cho‘lpon ijodining
zamini va osmoni - Vatan. U hur va muzaffar Turkiston kuychisi. Cho‘lpon ozini
yurtning pok istakli shoiri deb bilgan va hech qachon pokiza istaklaridan kechmagan.
Cho‘lpon orzu-istaklarining kuchi shundaki, shoir ona Turkiston tuprog‘i kelgindi
yovlar tomonidan toptalishiga garshi munosabatini yashirmagan. Beruniy, Ibn Sino,
Amir Temur, Mirzo Ulug‘bek, Alisher Navoiy, Mirzo Bobur avlodlarining tarixi, tili,
malaniyati, fan va san’ati buzg‘unlik, siquvga giriftor etilayotganini baralla so‘zlay
olgan” [Haqqulov, 2018:5].

Cho‘lponning “Qalandar ishqi” g'azali 1920 yilda yozilgan. Ma’'lumki, o‘sha yili 1-
5 sentyabr kunlari Bokuda Sharq xalqlari qurultoyi bo‘lib o‘tadi. Shoirning aksar
she’rlari ana shu qurultoy munosabati bilan gilingan sayohat taassurotlari natijasida
yozilgan. Qurultoyga Turkistondan butun boshli poezd to‘la odam borgan. Xorijdan
ham vakillar kelgan. Cho‘lponning mazkur g‘azali ostida “Boku, 1920 yil” degan qayd
uchraydi. She’r an’anaviy aruzda va muhabbat mavzusida, hazaji musammani solim
vaznida yozilgan.

Muhabbatning saroyi keng ekan, yo‘Ini yo‘qotdim-ku,

Asrlik tosh yanglig‘ bu xatarlik yo‘lda qotdim-ku.

G‘azalda mazmun - ishqiy, ohang - ravon, dard - cho‘ng. Ammo, “asrlik tosh”,
“xatarlik yol” va unda “qotmoq” tasviri ishqily mazmundan uzoqroqday go‘yo.
Sarlavhadan so‘ng “Eski tartibda” degan izohning kelishi uning har jihatdan, jumladan,
poetik obrazlariga ko‘ra ham, mumtoz shoirlar ijodiy yo‘lida yaratilganini ko‘rsatadi.
Jumladan, “muhabbatning saroyi” iborasi shoir tomonidan ishq bilan yashash tarzi,
muhabbat kechinmasi bilan umrguzaronlik qilish mazmunini ifodalaydi. Muhabbat
dialektikasi visol va hajr, lazzat va iztirob tushunchalari uyg‘unligida mavjuddir.
Navoiyda bunday turmush tarzini ifodalashda shunga muvofiq bo‘lgan vafo qasri,
sanam qasri, tun qasri, oy qasri, jahon qasri, falak qasri kabi o‘nlab metaforalar
mavjudki, Cho‘lpon ulardan ta’sirlanmagan bo‘lishi mumkin emas.

Imorat tarhidur na’lu alifdin har taraf ko‘ksum,

Vafo qasrin qo‘parsang, bu binolar uzra devor et. [Navoiy 2011: 99]

Hazrat Navoiy qo‘llagan “vafo qasri” metaforasi zamirida chuqur mazmun ifoda
etilgan. “Vafo qasri” va “muhabbatning saroyi” metaforalariga yuklangan ma’noda
muayyan farq bo‘lgani singari o‘zaro uyg‘unlik ham borligi kuzatiladi. Bundan tashqari,
“Asrlik tosh” birikmasi ifodalagan mazmun, xususan, toshning poetik timsolga
aylanishi ham xalq tili bilan birga Navoiy ta’sirida shakllanganidan dalolat beradi.
Navoiyning bir qancha g‘azallarida tosh betakror poetik timsolga aylantirilgani bu
obrazning lirik gahramon ruhiyatini tasvirlashdagi o‘rni qanchalik baland ekanini

484



ko‘rsatadi. Misol uchun quyidagi baytni keltirish mumkin:

Qatra qonlar gar tomar ko‘ksumga urg‘an toshdin,

Zaxmdindur demakim, qon yig‘lar ahvolimg‘a tosh [Navoiy, 2011: 266]

Bunday tadrij usulida balog‘at bilan yozilgan misralar Cho‘lpon tafakkuriga
chagmogqday ta’sir etgani shubhasiz. Shuning barobarida, bu kabi satrlar Cho‘lponning
nazm imoratini Navoiy she’riyatiga xos timsollar asosiga qurgani haqidagi fikrni
tasdiglaydi.

Karashma dengizin ko ‘rdim, na nozlik to‘lgini bordir,

Halokat bo‘lg‘usin bilmay qulochni katta otdim-ku.

Ushbu baytni tahlil etar ekan, professor Begali Qosimov mana bunday yozadi:
“Karashma birovga yoqish uchun qgilinadigan nozli, yoqimli xatti-harakatdir. Shoir uni
dengizga qiyos qilyapti. Yoqimli dengiz, muallif nazdida uning po‘rtanali ham,
osoyishta ham payti emas. Yengil chayqalib turgan holati. Ohista chayqalgan dengiz
kishini o‘ziga rom etib, unga tushgan kishini ichkarilarga olib ketib qolganiday
ma’shuqaning ham yoqimli harakatlari oshigni sehrlab, oxiri nima bilan tugashini aytib
bo‘lmaydigan holga keltirib qo‘ygan. She’rda mumtoz adabiyotimizga xos bo‘lgan mana
shu ruhiy va moddiy holatlarning ayni bir matnda jamlanishi yaqqol ko‘rinib turibdi.
Ayni paytda, bu yerda aldanganlik e’tirofi, hatto uning yengil iztirobi ham bo‘rtib
turibdi” [Qosimov, 2004:445]. Olimning bu tahlili bugungi o‘quvchining she'r
mohiyatini anglashida katta ahamiyatga ega ekani shubhasiz. Biroq hazrat Alisher
Navoiy va Cho‘lpon qo‘llagan poetik timsollarni qiyosiy o‘rganish she’r mazmunini
yanada chuqurroq tushunish imkonini berishi ham aniqdir. Cho‘lpon she’riyatida har
bir misraning poetik mukammallikda namoyon bo‘lishi buyuk salafi ijod maktabidan
bahramandlik natijasi sifatida baholanishi mumkin. Professor Nurboy Jabborov Alisher
Navoiy an’analarining Furqat ijodida angilanishi haqida yozar ekan, mana bunday
to’xtamga keladi: “Furqat va uning zamondoshlari lirikasi mumtoz nazmiy
an’analardan yangi o‘zbek she’riyatiga o‘tishda o‘ziga xos adabiy ko‘prik vazifasini
o‘tadi, deyish mumkin. Ushbu adabiy-estetik omil jadid she’riyati yuzaga kelishida
muhim o‘rin tutdi. Ular tahlili Furqat ijodiy kamolotida Alisher Navoiy an’analarining
beqiyos ahamiyati haqida yorqin tasavvur berishi jihatidan qimmatlidir” [Jabborov
2021: 207-208]. Cho‘lpon she’riyati misolida ham shunga monand fikrlarni aytish
mumkin. Alisher Navoiy poetik kashfiyotlaridan bahramandlik - Cho‘lpon ijodiy
kamolotining muhim estetik omilidir. Shoir buyuk salafi an’analari negizida yangilik
yarata oldi. Cho‘lpon g‘azalining yuqoridagi bayti avvalida kelgan “Karashma dengizi”
metaforasi Navoiyning “ishq bahri”, “vasl bahri”, “latofat bahri”, “g‘am bahri”, “ko‘k
bahri”, “fano bahri”, “chaman bahri” kabi juda ko‘p takrorlanuvchi istioralari ta’sirida
yaratilgan bo‘lsa ham, yangi poetik mazmunni ifodalagani jihatidan gimmatlidir.

Ishq bahrida duri vasl istasang, ey ahli dard,

Ko‘nglunguz ul naqd yodi birla xursand aylangiz. [Navoiy, 2011: 242]

Tabiiyki, Navoiy baytidagi “ishq bahri” bilan Cho‘lpon she’ridagi “karashma
dengizi” metaforalari o‘rtasida muayyan farq bor. Navoiy g‘azalida agarchi ahli dard
ishq bahrida vasl durini istasa, ko‘nglini ul naqd yodi birla xursand etmog‘i zarurligi
uqdiriladi. Ya’ni bu o‘rinda sof oshiqona tuyg‘ular talgini berilgan. Cho‘lponda
“karashma dengizi” metaforasi zamirida ishqiy kechinma tasviri tagmatniga ijtimoiy
ruh ifodasi ham singdirib yuborilgani kuzatiladi. “Halokat bo‘lg‘usin bilmay qulochni
katta otdim-ku” satri shunday xulosa chiqarish uchun yetarli asos beradi. Lekin har
holda “karashma dengizi” metaforasi mumtoz she’riyat, alalxusus Navoiy lirikasi

ta’sirida ijod etilgani haqiqatga yaqindir.

Professor Homil Yoqubov fikricha: “Cho‘lponning “Qalandar ishqi” she’rida ishq-
muhabbat talqini Navoiynikiga yaqinlashadi. Fagat Navoiyda oshig-ma’shuq
o‘rtasidagi ko‘ngilsizliklar — ma’shuqa bevafoligi, zulmi - sitami, hijron balosi -
boshqgalar (ag‘yor) obrazining to‘sqinligi tufayli kelib chiqadi. Cho‘lponga ko‘ra,
“muhabbat saroyi” g‘oyat kengligidan ishq yo‘lining o‘zi benihoyat mashaqqatli, xatarli,
halokatlidir; “uning gulzorida bulbul navosi” shoirning jigar-bagrini qon qilib, ikki
ko‘zidan daryo-daryo yosh ogizadi. Shoir o‘ta mubolag‘ali kutilmagan ifoda usulidan
foydalanib, alamlarga to‘la, qalandarona ishqini kuylaydi... “Qalandar ishqi” timsolida
“muhabbat osmoni’ning eng yorug’ yulduzi - ya’ni Cho‘lponning o‘zi bo‘lishiga
garamay, u raqibi “quyosh nuriga chidamay”, “qayg‘ular alamlari birla” yana
“kulbasi”’ga gaytgani va yer qa’riga botib ketganini ifodalaydi” [Yoqubov, 1997:45].

Hazrat Navoiy she’riyatida tong yulduzining aynan “cho‘lpon” tarzida
go‘llanishiga ham misol bor:

Quyoshni bo‘lmas, ey gardun, ul oyg‘a aylamak tashbih,

Og‘iz gar zarra, Cho‘lpon - ko‘z, yangi oy anga qosh o‘lsun

[Navoiy NSh 2011: 509].

Baytda “Cho‘lpon” - tong yulduzi yorning ko‘ziga tashbeh etilgan. Buyuk shoir
fikricha, quyoshni ul oyga - yorga tashbeh etib bo‘lmaydi. Yor og‘zini zarraga, ko‘zini
Cho‘lponga, qoshini yangi oyga o‘xshatish mumkin. Cho‘lpon esa g‘azalda, oz
taxallusini ham tong yulduzi, ham adabiy nisba sifatida qo‘llar ekan, she’rni muhabbat
osmonini yoritib turgan go‘zal yulduz bo‘lgani, biroq quyoshning nuriga togat qilolmay
yerga botgani haqidagi qayg‘uli xotima bilan yakunlaydi.

“Uyqu” she’rining yozilishida, garchi unga “Bormaymen dedi” kuyiga” tarzida
izoh berilgan bo‘lsa-da, Navoiyning:

Nargisin gul uzrakim bemor etar noz uyqusi,

Misli sho‘xedurki, sust etgay ani yoz uyqusi.

Koz ochib behudlug ‘umni ko‘rmasa, yo‘qtur ajab -

Kim, manga baxt uyqusi bo‘lmish anga noz uyqusi - [Navoiy, 2011: 616].

deb boshlanuvchi g‘azalining ta’sirini ham sezish mumkin. Mana, Cho‘lponning
buyuk salafi ijod namunasidan ilhomlanish, undagi obrazli tasvirni yangilash natijasida
yaratilgan g‘azalining matla’si:

Jim turing, shovqinlamang, uyqu ichida ul pari,

Yurma, tek tur, ay shamol, yursang-da yur bir oz nari.

Har ikki g‘azal ramali musammani mahzuf vaznida yozilgan (taqte’si: foilotun -
foilotun - foilotun - foilun). Qalamga olingan mavzu uyg‘un. Biroq Cho‘lpon g‘azalga
yangi obrazlarni, yangicha ruhni olib kirgan. Buyuk salafidan olingan saboq shoirning
mutlaqo yangi nazmiy asar yaratishiga mone’ bo‘la olmagan. Aksincha, mumtoz poetik
an’ana negizida yangi badiiy inshoot barpo etishi uchun mahorat maktabi vazifasini
o‘tagan.

Bu ikki buyuk shoir she’riyatining o‘zaro uyg‘un jihatlariga, Cho‘lpon
she’riyatida Navoiyona poetik timsollar sinteziga yana ko‘plab misollar keltirish
mumkin. Umuman, Cho‘lpon buyuk mutafakkir bobosi ijodiga katta ehtirom bilan
garagan. Bu uning “500 yil” maqolasida ham yaqqol seziladi. Maqola hazrat Alisher
Navoiy tavalludiga hijriy hisobda besh asr to'lishi arafasida yozilgan (Maqolada
nimagadir bu sana buyuk shoir vafotiga 500 yil to‘lishi tarzida xato berilgan). Cho‘lpon
mana bunday yozadi: “500 yil ozbek-chig‘atoy adabiyoti tarixiga allagancha narsalar

bergan, unda qancha o‘zgarishlar yasag‘an juda uzun bir muddatdir. Oz adiblariga 5-6
asrlik bir tarix yashata bilgan xalglar uncha ko‘b emasdir. Demak, bizga ham shu bir yil
orasida shunday katta bir shodliq, katta bir bayram o‘tkazishga to‘gri keladir.
Vatandoshlarimiz ruslar Pushkinning har besh yili uchun ham katta bayramlar
yasaydilar. G'arbda esa unday bayramlar juda katta tantanalar bilan o‘tkaziladir...
Shuning uchun men aytmoq istaymankim, Navoiyning 500 yilligini biz ham tegishlik
darajada tantana bilan o‘tkazishga shu tobdan hozirlana boshlayliq” [Cho‘lpon,
2016:20]. Buning uchun shoir maxsus yubiley hay’ati tuzish, Navoiyning bosilmagan
asarlarini topib, nashr ettirish, buyuk bobokalonimizning mukammal tarjimai holini
yozdirish, she’rlaridan terma bir asar tuzib, nafis tarzda bosdirish, yuqori (oliy) o‘qish
yurtlarining til-adabiyot fakultetlari talabalari uchun Navoiy nomida stipendiyalar
ta’sis etish, O‘zbekiston poytaxtida ulug‘ shoirga haykal o‘rnatish, ba’zi shaharlarning
ko‘chalariga buyuk mutafakkir nomini berish singari amaliy takliflarni beradi. Tabiiyki,
Cho‘lpon rejasidagi bu xayrli ishlar deyarli to'liq amalga oshgan bugungi kunda bu
takliflar yangilik bo‘lib tuyulmasligi mumkin. Biroq bu takliflarning bundan qariyb bir
asr mugaddam birinchilardan bo‘lib Cho‘lpon tomonidan bildirilgani e’tiborga va
e'tirofga loyiq bir ishdir.

Ta’kidlash kerakki, Cho‘lpon XX asr boshlari sharoitida butun galbi bilan hazrat
Alisher Navoiyga muhabbat va ehtirom ko‘rsatgan, buyuk salafi ijodxonasidan muttasil
saboq olgan, she’riyatda uning lirikasiga xos poetik obraz va timsollarni yangi ruh,
yangicha talginlar asosida davom ettirgan va shu negizda yangi zamon she’riyatiga
asos solgan.

ALISHER NAVOIY DAVRIDA ISIRIQ SOLINGANMI?

Sulaymonov Mo‘minjon Yusubjonovich,
filologiya fanlari nomzodi, O‘zbekiston, Namangan davlat universiteti dotsenti

Ona tilimizning tarixiy takomili, adabiyotimiz rivoji, xalqimiz tarixi, madaniyatini
o‘rganishda mumtoz shoirlarimizning ijodiy merosi juda katta manbadir. Hofiz Xorazmiy
jjodining ayrim xususiyatlarini tatqiq etganimizda ham bunga amin bo‘lamiz. Tilga
antroposentrik nazariyaning olib Kkirilishi tilni insonda, insonni tilda tadqiq etish
mumkinligini ko‘rsatdi. Insonning miyasida, ongida mavjud bo‘lgan lison uning
ma’naviyatini, shu bilan birga o‘zi mansub bo‘lgan millatga doir ma’naviy qadriyatlarni,
milliy ruhni ham aks ettiradi. Shuning uchun ham tilning gay tarzda amal qilishini til
egasi bo‘lgan shaxs omili bilan birga ko‘rib chiqish zaruratga aylandi.

Lingvokulturologiya tilshunoslik va madaniyatshunoslik kesishgan nuqtada
shakllangan til tadqiqining yangi sohasidir [Usmonova 2014, 16]. Har bir asar
yaratilgan davrning til xususiyatlarini, shu bilan birga madaniyatini ham yaqqol aks
ettiruvchi oynadir. Hofiz Xorazmiy g‘azallarida ham bu jihatmi sezish mumkin. Adib
asarlarining til xususiyatlari u yashagan davrning ma’naviy qiyofasi haqida ham
ma’'lumot bera oladi. G‘azallarni tadqiq etish orqali Hofiz Xorazmiy davridagi o‘zbek
tilining tarixiy takomilini, xususiyatlarini, o‘ziga xosligini va naqadar boyligini ham
ko‘ramiz. Shu o‘rinda yana bir muhim jihat ko‘zga tashlanadi: g‘azallarda oz davri milliy
odatlari ham namoyon bo‘lganligini ham e’tirof etamiz.

Hofiz Xorazmiy Navoiygacha bo‘lgan davrda eng mukammal devon ftartib qilgan
adiblardan biri bo‘lsa-da, Alisher Navoiy bu adib haqida, ijodi to‘g‘risida hech qanday
qaydlar qoldirmagan. Hofiz Xorazmiyning Xorazmda tug'ilib, Sherozda ijod qilganligi
uning taqdir bitigi bo‘lganidek, Devonining ham Hindistondan topilishi, garchi Atoyi,
Gadoiy kabi adiblar bilan bir davrda yashagan bo‘lsa-da, 0z davrining nodir manbalari -
“Funun ul-balog‘a”, “Majolis un-nafois”, “Nasoyim ul-muhabbat”da qayd etilmasligi yana-
da sirlidir. Bu sirlilik, albatta, yangi tadqiqotlar uchun manba bo‘lishiga ishonamiz. Hofiz
Xorazmiy ijodini o‘rganish muhim ilmiy-estetik va nazariy ahamiyatga ega, chunki
uning adabiy merosi 14-asrning oxiri 15-asrning boshlaridagi ozbek adabiyoti
darajasini, mavqgeyini belgilashda muhim omil bo‘lib xizmat qiladi. Hofiz Xorazmiy
lirikasini o‘rganish katta amaliy ahamiyatga ham ega bo‘lib, bularsiz o‘sha davr
adabiyotini to‘la va yaxlit tasavvur qilish mumkin emas.

Asli Xorazm zamini farzandi bo‘lsa-da, o‘zini mashhur fors-tojik shoiri Hofiz
Sheroziyning shogirdi deb hisoblagan va shu sababdan Hofiz taxallusini tanlagan bu
soz san’atkori hozirgacha bizga ma’lum bo‘lgan va o‘zbek tilida Alisher Navoiyga
gadar mukammal devon tartib qgilgan shoirdirlardan biridir [Sulaymonov 1996, 26].

Hofiz Xorazmiy g‘azaliyotida turkiy adabiyotda mavjud va umumiy bo‘lgan bir
necha an’anaviy obrazlarga shoirning shaxsiy dunyoqarashi bilan yondashilganligi,
badiiy jihatdan boyitilganini ham ko‘ramiz. Hofiz devonida mavjud 1052 g‘azal
shoirning naqadar kuchli badiiy did sohibi ekanligidan darak beradi. Bu esa Navoiyga
gadar ham turkiy adabiyotning aslida gullab-yashnaganini, alohida badiiy-estetik hodisa
ekanligini dalillovchi jihatdir. Alisher Navoiy ijodi fors adabiyotiga ergashib yoki taglidan
vujudga kelgan hodisa emas, balki Hofiz Xorazmiy kabi buyuk ijodkorlarning ma’naviy
chashmalari bilan alogadorligi haqigatga ancha yaqin. Bu ikki adib dunyoqarashidagi

ayrim mulohazalar

OLIMJONOV Davronbek. “Boburnoma” asarida tarixiy shaxslar
tavsifi (Alisher Navoiy shaxsi misolida)

PARDAYEVA Nigora, PIRNAZAROVA Barno. Navoiy lirikasida
kichik lirik janrlar

SHOMURODOV San’at. Alisher Navoiy va Husayn Boyqgaro
munosabatlari isajon sulton talginida

TO‘XTAMURATOV Furqat. Alisher Navoiy g‘azaliga Muhsiniy
tatabbu’si

TURDIYEVA  Maftuna. “Layli va  Majnun”  dostonlari
kompozitsiyasidagi ba’zi farqli jihatlar

UMAROVA Dildor. Alisher Navoiy asarlarida sukut go‘zalligi ifodasi

UMAROYV Sardorbek. Ma'rifatning haqiqati - hayratdir

YANGIBOYEV Shavkat. Ito haqida

TILSHUNOSLIK

YULDASHEVA Dilorom. Alisher Navoiy asarlarida rang-tus
ifodalovchi birliklar

AXMADJANOVA Malika. Alisher Navoiy va o‘zbek tilining
boyitilishi: ilmiy metodlar va uslublar

AKBAROVA Zulfizargul. Alisher Navoiy asarlarida qo‘llanilgan
antonimlik hosil giluvchi “Ahl” komponentli lug‘aviy birliklar
tahlili

YUSUPOVA Dildora. Alisher Navoiy asarlarida qimmatbaho tosh
nomlari

MUNDARIJA

